門神傳奇
1、 演出大綱

    涇河龍王與長安城內的江湖術士袁守誠賭陰晴之事。袁守誠占卜精準，涇河龍王為求勝，竟違背天意降雨。後來龍王知將被唐太宗丞相魏徵斬殺，乃於太宗夢中求饒，求其絆住魏徵，太宗雖然應允，但因君臣行棋時，魏徵不敵睡意，元神出竅，最後龍王仍被魏徵在夢中斬殺。不料龍王鬼魂竟纏著太宗不放，幸得秦叔寶、尉遲恭兩位將軍連夜護駕，並將兩人形象貼於宮門，鬼魂才不敢侵入，演變成現今的兩位門神。
2、 演出劇本

	
	劇名
	門神傳奇

	
	人物
	涇河龍王(化身:書生)、龜丞相、魚兵、蝦母、祝骨力、袁守誠、李世民、魏徵(元神:斬龍官)、徐茂公、程咬金、尉遲恭、秦叔寶、太監。

	
	第一幕

	
	(煙霧起，龍上台舞動，下台化身龍王上台，吹場三通，坐交台，龜丞相一爿侍候。)(Q1急急風)

	ACT
	人物出場 
	涇河龍王、龜丞相、魚兵。

	
	涇河龍王
	千江萬河入(ji̍p)吾海(Q2收頭)，魚蝦水族(Q3叫頭)兩爿排(Q4大收頭)。孤駕(Q5撕邊一鑼)，涇河龍王(Q6

收頭)，閒來無事，來人矣!

	
	魚兵
	喔!(Q7一鑼)

	
	涇河龍王
	泡一杯咖啡來啉!

	
	魚兵
	遵命!(Q8快沖頭)

	
	(蝦母上台)

	OS
	蝦母
	大王矣!大王矣!(Q9撕邊)

	
	涇河龍王
	何人喧嘩?(Q10一鑼)

	OS
	蝦母
	來矣啦!來矣啦!(Q11小抽頭)

	
	涇河龍王
	蝦母矣，啊妳是咧哭啥?

	
	蝦母
	阮蝦母生足濟蝦卵，啊毋過，無兩工蝦仔囝、蝦仔就予人掠甲「清潔溜溜」。

	
	涇河龍王
	此事(Q12撕邊一鑼)當真，龜丞相!

	
	龜丞相
	老臣在!

	
	涇河龍王
	究竟何因?

	
	龜丞相
	稟告大王，這規日有聽著魚蝦水族咧講，彼個掠魚的拋網足準兮，所有的魚蝦水族攏予伊拋拋掠掠去矣!

	
	涇河龍王
	啥貨矣，竟然有這種代誌，哪會無來共我講咧?

	
	龜丞相
	今仔日透早我接到情報、長安城內有一个算命仔的江湖術士，攏共討海兮、掠魚兮指點，某時某刻拋網(pha- bāng)　，一定滿載而歸!

	
	涇河龍王
	哼!豈有(Q13叫頭)此理!可惡至極矣!

	
	龜丞相
	大王矣，注意你的血壓，勿氣甲中風喔!

	
	涇河龍王
	哼……龜丞相，你共龍宮顧予好!我來去長安城內看這个算命術士到底是何方神聖(sîn-sìng)，竟然敢掠我的子孫! (下台)

	
	龜丞相
	等咧!大王矣，你按呢出去會予人驚到!

	
	涇河龍王
	嗯，言之有理，化!(變書生下台)

	
	龜丞相
	送大王!(回頭)(Q14軟四擊+沖頭)恁逐家聽遮!大王佇咧大王上大!大王若無佇咧，換我龜仔上大，恁逐家攏愛聽我的!

	
	魚兵蝦將
	遵命!

	
	龜丞相
	來矣!泡茶，唱卡拉OK!

	
	蝦母
	按呢敢好?

	
	龜丞相
	聽我的就對矣啦!(Q15沖頭)

	
	人物下場
	龜丞相。

	
	第二幕

	
	(涇河龍王化身為書生上台，恰遇一位漁夫。)

	
	人物出場
	書生、祝骨力。(Q16捕魚歌)

	
	書生
	這位兄台(hing-tâi)。

	
	祝骨力
	喔!你這个人心肝足䆀!見面就叫我「先埋(sing-tâi)」，你是欲咒讖(tsiù-tshàm)我去死喔!(Q17 4d)

	
	書生
	毋是啦!你誤會矣，我是講「兄台」。

	
	祝骨力
	喔，你是講兄台喔，我聽做你叫我先埋咧!

	
	書生
	你欲往何方去咧?

	
	祝骨力
	我欲入城揣彼个半仙加謝多謝!伊指點我啥物時間拋網會當滿載而歸，失禮了!(下台)(Q18五垂)

	
	書生
	可惡的江湖術士，隨後入城。(Q19沖頭+四擊頭+滿台)

	
	人物下場
	書生。

	
	第三幕

	
	人物出場
	袁守誠。

	
	袁守誠
	(坐台)陰陽(im-iông)八卦有準(Q20二鑼)，玄機(hiân-ki)妙算(biāu- suàn)無差(Q21收頭+撕邊一鑼)，貧道(pîn-
tō)(Q22)~~袁守誠正是!(Q23收頭)

	OS
	祝骨力
	來矣來矣!(Q24小抽頭)

	
	(祝骨力上台，書生隨後。)

	
	祝骨力
	喔!先生矣，你有夠巧有夠𠢕（gâu），我提一寡魚仔來共你謝多謝，按仔謝喔!(客語)

	
	袁守誠
	ㄟˊ哪裡哪裡，你太客氣矣!

	
	祝骨力
	守誠啊!我帶一位人客來給你請教。

	
	袁守誠
	哦，有貴客來到。

	
	書生
	聽講先生排掛成𠢕，小生有問題想欲來共你請教!

	
	袁守誠
	貴客說者無妨，請講。

	
	書生
	這个長安城內已經足久無落雨矣!先生可知影，何時會落雨?

	
	袁守誠
	這馬(Q25撕邊一鑼)…待吾排掛算來!(Q26三鑼) (撥算)明仔載子時(tsú-sî)烏雲密布閣雷公爍爁(luî-kong sih-nah)，直到午時(gōo-sî)就會落雨矣。城內落一百空八點，總共落三尺兩寸過二十八滴，未時收雨。

	
	書生
	哼!連落二十八滴你攏知，好好好，若真正照你所講，明仔載子時烏雲密佈閣雷公爍爁、午時落雨、未時收雨，總共落三尺兩寸二十八滴，按呢我輸你一千兩(niú)，啊若無落咧?你欲按怎?

	
	袁守誠
	若無落齁，看你是欲來拆看板（khang-páng），抑是欲人掠厝拆雞仔鳥仔掠甲無半隻，攏隨在你!

	
	書生
	在座的各位請恁做證人，咱擊掌為號。(Q27三鑼)

	
	書生
	哈哈哈，你穩輸的!

	
	袁守誠
	哈哈哈，你穩死的!

	
	書生
	哼!(Q28快沖頭)

	
	(書生下台)

	
	袁守誠
	恁逐家矣，等咧看鬧熱，看好戲!(Q29慢沖頭)

	
	人物下場
	袁守誠、祝骨力。

	
	第四幕

	
	人物出場
	龜丞相。

	
	龜丞相
	(坐台翹腳)恁後背面的矣!甲我彼軀(Su)西裝洗洗仔，閣叫規个姑娘仔來唱歌!大王佇咧大王上大!大王若無佇咧，換我龜仔上大啦。

	
	(涇河龍王出台，龜丞相轉頭。)

	
	涇河龍王
	嗯~龜丞相!

	
	龜丞相
	唉呀!大王…你轉來矣~ㄟ~ㄟ!稟告大王!堵才天庭有命令到位。

	
	涇河龍王
	獻上來!

	
	龜丞相
	佇遮佇遮!(呈上)(Q30收頭)

	
	涇河龍王
	待吾觀來(Q31撕邊一鑼)啥物(Q32 dd)!有夠準有夠厲害!唉~~

	
	龜丞相
	大王為啥物面色遮歹看?啥物準，啥物厲害咧?

	
	涇河龍王
	我佮袁守誠相輸，聽講來…(Q33三K)

	
	龜丞相
	啥，啥物時陣欲行雲落雨，落偌濟伊攏知影?

	
	涇河龍王
	是矣!我輸矣!我輸甲真正無面子!

	
	龜丞相
	(奸笑)猶未輸咧!大王!你雨照落，干焦彼二十八滴咱勿共落。

	
	涇河龍王
	嗯!有理有理!傳令風雲雷電，明仔載長安城落雨!

	
	龜丞相
	遵命!(Q34急急風)

	
	人物下場
	涇河龍王、龜丞相。

	
	第五幕

	
	人物出場
	袁守誠。(坐台)(Q35沖頭)

	
	書生
	(出台)算命的，你咧江湖喙，鬍累累，我欲來拆你的看板（khang-Páng），人掠厝拆雞仔鳥仔掠甲無半隻。

	
	袁守誠
	你死到臨頭，猶閣咧大聲!你減落二十八滴，已經違背命令，死期到矣!

	
	書生
	啥物?(Q36一K)(跪下)代誌你攏知影?啊！先生救我!先生救我!

	
	袁守誠
	罷了罷了!涇河龍王，你不該違背玉皇大帝的命令，伊已經派了身邊的斬龍官欲來刣你，斬龍官就是當朝萬歲唐太宗身邊的丞相魏徵，你去求萬歲唐太宗救你，予魏徵寸步不離開伊，你才有活命的機會!

	
	書生
	多謝先生!多謝先生!請了!(下台)(Q37沖頭)

	
	袁守誠
	唉!這就是順天者生、逆天者亡，龍王矣，這是你自作孽不可活!(Q38滿台)

	
	人物下場
	袁守誠。

	
	第六幕

	
	人物出場
	唐太宗、太監。(Q39萬壽無疆)

	
	唐太宗
	(坐台)寡人。貞觀天子李世民，昨暝夢見涇河龍王跪佇朕的眠床前求朕救伊一命，今仔日退朝，宣調魏丞相來御花園行棋。

	
	太監
	領~旨~(下台後復上台。) (Q40沖頭)

	
	太監
	啟稟萬歲爺，魏徵到。

	
	唐太宗
	宣他晉見。

	
	太監
	宣~魏徵晉見~。(Q41四擊頭+滿台)

	
	(魏徵上台)

	
	魏徵
	(跪下)臣 魏徵見駕，吾皇萬歲萬歲萬萬歲!

	
	唐太宗
	賢卿平身!

	
	魏徵
	謝萬歲(起身)(Q42一K)，萬歲爺有何國事?

	
	唐太宗
	國事(Q43撕邊一鑼)……無啦!只是想欲請魏王兄來陪寡人行棋，來來來!(拉魏徵)坐~坐~(Q44三鑼)

	
	魏徵
	謝萬歲!請萬歲先落棋。

	OS
	唐太宗落棋，行至一半的時陣，魏徵趴在桌上呼呼大睡，元神斬龍官出竅，追殺涇河龍王。

	
	唐太宗
	丞相為國事操勞，趴佇桌頂睏去矣，嗯!睏去的人齁，是袂振動的，按呢寡人就袂違背龍王拜託的代誌矣! (Q45急急風)

	
	(此時斬龍官死命追趕龍王，龍王情急之下變回原形衝下台，斬龍官追得上氣不接下氣。)

	
	唐太宗
	喔!哪會睏甲大粒汗細粒汗，按呢寡人提葵扇甲搧予清涼、睏甲會落眠。(Q46急急風)

	
	(龍王原形與斬龍官出台，斬龍官舉劍一揮，龍頭落地。)

	
	魏徵
	已經完成命令，回天庭繳玉旨。(Q47沖頭)

	
	(斬龍官飛回軀體，魏徵甦醒。)

	
	魏徵
	唉呀!為臣失態，請萬歲赦罪!

	
	唐太宗
	無事!無事!

	
	(程咬金帶龍頭上場。)

	
	程咬金
	來了!(Q48沖頭)啟稟萬歲，拄才天頂落一粒龍頭落來。

	
	唐太宗
	啊!天數已定，寡人盡力啦!(嘆氣狀)

	
	程咬金
	萬歲為啥物代誌怨嘆?

	
	唐太宗
	無事啦!程王兄，你命人將龍頭安葬。

	
	程咬金
	臣遵旨。

	
	唐太宗
	眾卿，各自回府。

	
	魏徵

程咬金
	謝萬歲!

	
	唐太宗
	排駕回宮。(Q49滿台+沖頭)

	
	人物下場
	唐太宗。

	
	第七幕

	
	人物出場
	涇河龍王。(Q50陰鑼)

	
	涇河龍王
	李世民矣!還我的頭來!李世民矣!還我的頭來!!

	
	人物下場
	涇河龍王。

	
	第八幕

	
	人物出場
	徐茂公、程咬金、尉遲恭、秦叔寶。(Q51沖頭)

	
	程咬金
	軍師徐茂公，為何萬歲爺無上朝?

	
	徐茂公
	我有去探望萬歲，向萬歲請安，聽萬歲言說，半夜有無頭鬼擾亂，使萬歲夜不能眠，精神散亂。

	
	秦叔寶
	大膽妖魂!也敢驚動聖駕、尉遲恭，咱兩人今夜顧守宮門保駕!

	
	尉遲恭
	無問題，我烏的欲看是啥物妖魂鬼怪佇咧搞怪!

	
	徐茂公
	嗯，有恁兩人保駕，絕對萬無一失。

	
	秦叔寶

尉遲恭
	是!

	
	人物下場
	徐茂公、程咬金、尉遲恭、秦叔寶。(Q52沖頭)

	
	第九幕

	
	人物出場
	涇河龍王。(Q53陰鑼)

	
	涇河龍王
	李世民矣!還我的頭來!李世民矣!還我的頭來!!

	OS
	秦叔寶

尉遲恭
	呀!(Q54撕邊一鑼)

	
	(秦叔寶、尉遲恭翻上台。)

	
	秦叔寶

尉遲恭
	何方妖魂，竟然敢驚動聖駕?

	
	秦叔寶
	看我的金裝鐧!

	
	尉遲恭
	看我的九節鞭!(Q55急急風)

	
	(秦叔寶及尉遲恭衝上前去，龍王見狀趕緊逃跑。)

	
	人物下場
	秦叔寶、尉遲恭。

	
	第十幕

	
	人物出場
	唐太宗、魏徵、徐茂公、程咬金、秦叔寶、尉遲恭。

	
	(唐太宗坐台、魏徵、徐茂公、程咬金、秦叔寶、尉遲恭站立於一旁。)(Q56沖頭)

	
	唐太宗
	眾卿，這幾工鬼魂擾亂，加載有兩位王兄連夜護駕，予恁辛苦啦。

	
	徐茂公
	啟稟萬歲，秦叔寶佮尉遲恭二位將軍日時欲操軍練將，來保護大唐江山，冥時閣愛顧守宮門，日也操冥也操，可比蠟燭(la̍h-tsik)雙頭燒，早晚伊兩個會凍未條，不如命畫工畫他們兩位的形象貼在宮門，予妖魂不敢侵入。(Q57一K)

	
	程咬金
	兮!按呢有理有理，萬歲爺，啊頭前有人顧，後壁門無人顧，是欲按怎?

	
	魏徵
	萬歲，後壁門就由臣魏徵來顧守。

	
	唐太宗
	有勞諸位王兄!眾卿，有本再奏，無事退朝!

	
	魏徵

徐茂公

程咬金

秦叔寶

尉遲恭
	吾皇萬歲萬歲萬萬歲!

	
	(唐太宗、魏徵、徐茂公、秦叔寶、尉遲恭下台。)(Q58滿台)

	
	程咬金
	頭前有秦叔寶、尉遲恭鎮守，後壁門有魏徵鎮守，萬歲會當平安無事、妖魔鬼怪毋敢侵入，這就是門神故事的由來，多謝各位，後會有期。(Q59沖頭)

	
	人物下場
	程咬金。

	
	~全劇終~


~~特別感謝興糖國小蘇榮生老師協助指導劇本台羅漢字拼音~~

